
SARRERA

Kurtsua amaitzear dagoen honetan, ilusio handiz egindako lanaren fruituak
hasiak dira zoritzen jadanik eta ando merezitako oporrak hartzeko irrikitzen
egongo gara denok ezbairik gabe. Atzean gelditu dira pozak eta penak, arrakas­
tak eta ¡mrrotak, denetarik bait daga euskalgintzan eta alfabetagintzan. Orain,
naturaren eklosio berriarekin arnasbideak haizeberritu eta buruari atsedena ema­
teko parada izango dugu. Eskerrak! Bestela ... jai genuke. Oporraldi zoriontsua
opa dizuegu guztiei; iraila aldean, ZUT ABE berri bat kaleratzen dugunean, in­
darberritua eta ilusiozbeterik aurki zaitezten.

Beste ZUTABE bat duzu zeure aurrean. Itxurazko lantresna eskaintzen saia­
tzen gara eta oraingoan ere onurazkoa gertatuko zaizulakoan gaude.

«Eduki berriak nota aurkeztu?» Horra hor euskara-irakasleak maiz askotan
egiten duen galdera. Horregatik, hain zuzen, hartu dugu arlo hori aztergaitzat ale
honetako monografian. Zer eta no/a aurkeztu?, no/a nabarmendu «elementu be­
rriak»?¡ zein baliabide, metodo eta teknika ditugu eskuartean eduki berrien aur­
kezpena planifikatu eta burutu ahal izateko? Monografiak galdera hauei erantzu­
teko asmoz aurkezpen-unea ikaste prozesuaren marko zabalagoan kokatzen du,
irakasleak bere erabakiak hartu aurretik zein [aktore aztertu beharko lituzkeen ai­
patuz.

«Esperientziak» sailean bi artikulu ditugu. Lehenengoan Patxi Ezkiagak
abestiaren rolaz dihardu. Bigarrenak lagungarri gerta daitekeelakoan joko berri
bat azaldu eta no/a erabili erakusten du.

«ltzulpenak eta Lankidetzak» sailean Rinvolucri-k ohizko diktaketaren ba­
rruan ikasleari bere ekarkin pertsonala ahalbideratuko liokeen hurbilketa inte­
raktiboa iradokitzen du. «Entzute-ariketa benetazkoak» artikuluan hizkuntz ira­
kaskuntzan benetazko hizkeraren ezaugarriak sartzeko premia azpimarratzen du.
Egileek diotenez, hizkuntz klasean errealitatean entzuten diren hizkerak eta entzu­
tezko mezuen aurrean ematen diren jokaerak isladatu beharko lirateke. lose Igna­
cio Hualdek, bere aldetik, Kanadako eskola eta unibertsitateetan egindako saia­
keta interesgarri batzu =hizkuntz murgil-programak deritzenak- aurkeztu eta
aztertzen ditu, aldi berean hongo esperientzietatik atera daitezkeen ondorioak
ikertu nahirik, «Aurten bai» artikuluak 86187ikasturtean HABE, Udal-Euskalte­
gi batzu eta Bizkaiko Foru-Aldundiaren artean buruturiko alfabetatze kanpaina­
ren berri ematen digu. Azkenik, sail honetako azken artikuluak euskalduntzearen
lehen zortzi urratsetako edukia eta ebaluaketarako oinarrizko erizpideak aurkez­
ten ditu.

«Elkarrizketa» sailean Mario Rinvolucri-rengana hurbiltzen gara, irakasle­
-prestatzaile, eragin sakoneko materialgile ezkonbentzional honekin hizketatzeko
parada ematen zaigularik.

Guzti horretaz aparte, «Cure mundutxoa» eta «Liburuak eta aldizkariak» sai­
lak dituzu. Zure gustokoa gerta dadila. Guk, geure aldetik, zure ihardunean onu­
ragarri gertatu zaizun guztia =ariketak, materialak, ideiak, burutazio emanko­
rrak- Z UTA BEn hitz gutxitan azaltzera animatzen zaitugu.

